Penduduk
Langkawi
doakan

Dr Mahathir
sembuh

Langkawi: Penduduk pulau pe-
ranginan ini mendoakan kese-
jahteraan Ahli Parlimen Langka-
wi, Tun Dr Mahathir Mohamad,
sekali gus kembali sihat dengan
segera.

Speaker Dewan Undangan Ne-
geri (DUN) Kedah, Datuk Juhari
Bulat, berkata beliau bersama
penduduk tempatan berharap
bekas Perdana Menteri itu dibe-
rikan kesembuhan dalam menja-
lani rawatan di Institut Jantung
Negara (IJN).

“Semoga Tun (Dr Mahathir) di-
permudahkan segala urusan dan
diberikan kesembuhan serta da-
pat berkhidmat seperti sedia kala.

“Pada masa sama, saya berha-
rap ahli keluarga negarawan itu
banyak bersabar,” katanya yang
juga Ahli Dewan Undangan Ne-
geri (ADUN) Ayer Hangat kepada
BH, di sini, semalam.

Penduduk, Yusof Abdullah, 60,
berkata masyarakat akar umbi
tidak ketinggalan ~mendoakan
kesembuhan Dr Mahathir yang
turut dikenali sebagai arkitek
pembangunan Langkawi dan
meneruskan khidmatnya kepada
rakyat.

“Kami berdoa agar Tun sem-
buh dan kesihatannya kembali
baik. Jika diikutkan, memang
saya ingin menziarahi beliau
yang sedang menjalani rawatan
di Kuala Lumpur.

“Namun, pada waktu begini,
hasrat itu terpaksa dipendam-
kan saja. Cuma, saya memanjat-
kan doa untuk kesejahteraan dan
kesihatan baik Tun,” katanya.

Sementara itu, Timbalan Pe-
nyelaras Parti Pejuang Tanah
Air (PEJUANG) Langkawi, Mohd
Saiful Mustafa turut mendoakan
kesembuhan Dr Mahathir.

“Malam ini (malam tadi), kita
akan mengadakan bacaan Yasin
untuk mendoakan kesihatan dan
kesembuhan buat Dr Mahathir,”
katanya.



